
Հայաստանի Հանրապետության կառավարության 2022 թվականի ապրիլի 22-ի N 561-Ն որոշմամբ ուժը կորցրած է ճանաչվել Հայաստանի Հանրապետության կառավարության 2007 թվականի հուլիսի 19-ի N 843-Ն «Ոգելից խմիչքների և (կամ) ծխախոտի արտադրանքի վաճառքի, իսկ հանրային սննդի օբյեկտներում ոգելից խմիչքների և (կամ) ծխախոտի արտադրանքի իրացման թույլտվություն տալու կարգը սահմանելու մասին» և N 962-Ն «Համայնքի տարածքում առևտրի,հանրային սննդի,զվարճանքի,շահումով խաղերի և վիճակախաղերի կազմակերպման օբյեկտներին,բաղնիքներին(սաունաներին) խաղատներին ժամը 24:00-ից հետո աշխատելու թույլտվություն տալու կարգը սահմանելու մասին» որոշումները:
Բացի դրանից «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի առաջին մասում 09 հունիսի 2022 թվականին տեղի է ունեցել փոփոխություն,որի 41.4 կետը սահմանում է «Տեղական տուրքերի և վճարների մասին» Հայաստանի Հանրապետության օրենքով նախատեսված թույլտվությունների  տրամադրման կարգը,բացառությամբ տեղական տուրքի կամ վճարների այն տեսակների,որոնց թույլտվությունների  տրամադրման կարգը սահմանված է օրենքով կամ Հայաստանի Հանրապետության կառավարության որոշումներով:
Վերը նշված որոշումները ուժը կորցրած ճանաչվելուց հետո,հիշատակված թույլտվությունների տրամադրման կարգը սահմանված չէ:Ներկայումս անհրաժեշտություն է առաջացել համայնքի ավագանու կողմից  սահմանել Հայաստանի Հանրապետության Շիրակի մարզի Ախուրյան համայնքի վարչական տարածքում «Տեղական տուրքերի և վճարների մասին» Հայաստանի Հանրապետության օրենքով նախատեսված թույլտվությունների  տրամադրման կարգը:

